
टोल प्लाजा की रैंकिंग
3470. श्री अमर शंकर साबलेः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या यह सच है कि सरकार देश में टोल प्लाजा की रैंकिंग आरंभ करने की योजना बना रही है;

(ख) यदि हां, तो तत्संबंधी ब्यौरा क्या है और किसी भी टोल प्लाजा को रैंकिंग देने से पूर्व सरकार द्वारा किन मानकों की जांच की जाएगी;

(ग) क्या यह भी सच है कि यात्रियों की टोल प्लाजा कर्मचारियों के साथ तथा विलोमतः हाथापाई के मामलों में वृद्धि हुई है; और
(घ) यदि हां, तो तत्संबंधी ब्यौरा क्या है और सरकार द्वारा इस संबंध में राज्य-वार की गई कार्यवाही का ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)

(क) और (ख):  भारतीय राष्‍ट्रीय राजमार्ग प्राधिकरण ने इलैक्‍ट्रॉनिक टॉलिंग, फास्‍टैग का उपयोग करके फीस प्‍लाजा को पार करने में लगने वाला समय, मार्शलों की तैनाती, प्रत्‍येक लेन में डिसप्‍ले पैनल, स्‍टॉफ का व्‍यवहार, स्‍वच्‍छता, प्रयोक्‍ता अनुकूल सुविधाएं, ऐंबुलेंस सेवाएं, अग्‍निशामक यंत्र, रिकवरी वेन और पेट्रोलिंग वाहन, फीस प्‍लाजा पर लाइट और प्रयोक्‍ता फीडबैक जैसे मानदंडों के आधार पर फीस प्‍लाजाओं की रेंकिंग के लिए मैक्‍ट्रिक आधारित कार्य प्रणाली विकसित की है। मैक्‍ट्रिक्‍स के लिए डाटा क्षेत्रीय अधिकारियों के माध्‍यम से एकत्रित किया जाता है जिनको अधिकारियों की एक कमिटी के माध्‍यम से अपने क्षेत्राधिकार के अंतर्गत फीस प्‍लाजा की रेंकिंग देना अपेक्षित होता है। 
(ग) और (घ):
  फीस प्‍लाजा स्‍टॉफ द्वारा मारपीट और विपरीतता के मामलों पर संबंधित संविदा/संविदा करार के प्रावधानों के अनुसार मामला-दर-मामला आधार पर कार्रवाई की जाती है और यह एक सतत प्रक्रिया है। इसके अलावा भारतीय राष्‍ट्रीय राजमार्ग प्राधिकरण ने ऐसे मामलों से निपटने के लिए नीति दिशा-निर्देश जारी किए हैं।  
*****
